
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ  ՆՈՅԵՄԲԵՐԻ 3-Ի N 1692-Լ ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2022 թվականի  նոյեմբերի 3-ի N 1692-Լ որոշման մեջ  փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) հիմք է հանդիսացել Արտակարգ իրավիճակների նախարարության 2023 թվականի մարտի 9-ի N 01/06.2/1415 գրությունը և ՀՀ 2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքը։ 
Եվրոպական խորհրդարանի և Խորհրդի 2007թ. հոկտեմբերի 23-ի 2007/60/ԵՀ հեղեղումների ռիսկերի գնահատման և կառավարման մասին դիրեկտիվի սկզբունքներին և մոտեցումներին համահունչ մոտարկման նպատակով՝  ընդունվել են 2022 թվականի հուլիսի 7-ի «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-316-Ն օրենքը համաձայն որի՝ սահմանվել են հեղեղում, հեղեղումների առաջացման ռիսկ հասկացությունները, նախատեսվել է  ջրավազանային կառավարման պլաններում սահմանել հեղեղումների վտանգների և հեղեղումների ռիսկերի քարտեզներ, և 2022 թվականի հուլիսի 7-ի «Հայաստանի Հանրապետության ջրի ազգային ծրագրի մասին» օրենքում փոփոխություններ և լրացումներ կատարելու մասին» ՀՕ-317-Ն օրենքը, որով ամրագրվել է, որ արտակարգ իրավիճակների բնագավառում լիազոր մարմինը կազմում է ջրերի վնասակար ներգործության վտանգների և ռիսկերի կառավարման պլաններ, որոնք ներառելու են հեղեղումների և ջրերի վնասակար այլ ներգործությունների ռիսկերի գնահատումն ու քարտեզները, սողանքային գոտիների քարտեզները, ջրերի վնասակար ներգործության հետևանքով հողերի ճահճացման և աղակալման ենթակա տարածքների նկարագրությունը, ջրերի վնասակար ներգործության կանխատեսումները, դրանց առաջացման պատճառները, ռիսկերի կառավարման մոտեցումներն ու միջոցառումները, միջոցառումների իրականացման ժամանակացույցը։ 
Ելնելով վերոգրյալից և այն հանգամանքից, որ հեղեղումների պատճառներն ու հետևանքները երկրի տարբեր շրջաններում, նույնիսկ գետավազանի տարբեր հատվածներում տարբեր են, հեղեղումների ռիսկի կառավարման ծրագրերով պետք է հաշվի առնվեն այդ ռիսկերին ենթակա գոտիների առանձնահատկությունները և այդ գոտիների կարիքների ու գերակայությունների համաձայն նախատեսվեն հատուկ լուծումներ, միջոցառումներ, ուստի ՀՀ կառավարության 2022 թվականի  նոյեմբերի 3-ի N 1692-Լ որոշմամբ հաստատված 9-րդ միջոցառման՝ էկոմահակարգային մոտեցմներով հեղեղումների դեմ պայքարի ուղեցույցի մշակման անհրաժեշտությունը բացակայում է։
2.Առաջարկվող կարգավորման բնույթը
Նախագծով առաջարկվել է Կառավարության 2022 թվականի նոյեմբերի 3-ի N 1692-Լ որոշմամբ հաստատված.
· միջոցառումների ցանկում ներառված Արտակարգ իրավիճակների նախարարությանը վերապահված միջոցառումների կատարումը վերապահվել է ՆԳՆ-ին, որպես արտակարգ իրավիճակների բնագավառում լիազոր մարմին,
· 9-րդ միջոցառման «Ակնկալվող արդյունք(ներ)» սյունակը շարադրվել է նոր խմբագրությամբ. «Բնահեն լուծումների վրա հիմնված՝ էկոհամակարգային մոտեցմներով հեղեղումների դեմ պայքարի միջոցառումների վերաբերյալ համապատասխան մասնագետների վերապատրաստում»,
· 10-րդ միջոցառման «Կատարող (ներ)» սյունակի «ՀՀ ԱԻՆ» բառերը փոխարինել «ՀՀ ՇՄՆ» բառերով, իսկ «Համակատարող (ներ)» սյունակի «ՀՀ ՇՄՆ» բառերը՝ «ՀՀ ՆԳՆ» բառերով, քանի որ Սևանի և Հրազդանի ՋԿՏ-ների պիլոտային տարածքներում հեղեղների վտանգը նվազեցնելու նպատակով ափամերձ բուֆերային գոտիների ստեղծում՝ ըստ էկոհամակարգային մոտեցման բնապահպանական միջոցառում է։
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության կողմից:
4. Ակնկալվող արդյունքը
 Նախագծի ընդունմամբ պատշաճ կապահովվի ՀՀ 2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն Օրենքի պահանջների և Կառավարության 2022 թվականի նոյեմբերի 3-ի N 1692-Լ որոշմամբ հաստատված միջոցառումների իրականացումը:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազում չի ակնկալվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության որոշման նախագիծը ռազմավարական փաստաթղթերից չի բխում։

